
TALABALARDA 
KOOPERATIV TA’LIM 

ASOSIDA MOTIVATSIYANI 
RIVOJLANTIRISH USULLARI

Sitora Toshmatova
Alfraganus universiteti katta o‘qituvchisi,

ChDPU mustaqil tadqiqotchisi
ORCID – 0009-0000-4049-0815
Annotatsiya: Ingliz tili global kommunikatsiya va bilim almashinuvi uchun muhim vosita hisoblanadi. Bugungi kunda 
ingliz tilini bilish nafaqat akademik muvaffaqiyat, balki professional faoliyatda ham katta ahamiyatga ega. Talabalar o‘qish 
jarayonida tilni faqat nazariy jihatdan emas, balki amaliy jihatdan ham o‘rganishlari zarur. Kooperativ ta’lim metodlari bu 
jarayonda talabalarga bir-birlaridan o‘rganishga, fikr almashishga va o‘zaro yordam ko‘rsatishga imkon yaratadi. Ushbu 
maqolada kooperativ ta’lim asosida motivatsiyani rivojlantirish metodikasi tahlil qilinadi, chunki bu metodlar talabalar 
o‘rtasida muloqotni faollashtiradi va ularning o‘zaro hamkorligini kuchaytiradi.

Kalit so‘zlar: ingliz tili, metodika, pedagogik yondashuv, kooperativ ta’lim, motivatsiya, hamkorlik.
Abstract: English is a vital tool for global communication and knowledge exchange. Today, proficiency in English is 
essential not only for academic success but also for professional development. During their studies, students need to 
learn the language not only theoretically but also practically. Cooperative learning methods enable students to learn from 
each other, exchange ideas, and provide mutual support. This article analyzes the methodology of motivation develop-
ment based on cooperative learning, as these methods enhance communication among students and strengthen their 
collaboration.

Key words: English language, methodology, pedagogical approach, cooperative learning, motivation, collaboration.
Аннотация: Английский язык является важным инструментом международного общения и обмена знаниями. В 
настоящее время знание английского языка имеет большое значение не только для академической успевае-
мости, но и для профессиональной деятельности. Студентам необходимо изучать язык не только теоретически, 
но и практически в процессе обучения. Методы кооперативного обучения позволяют студентам учиться друг у 
друга, обмениваться идеями и оказывать взаимопомощь. В данной статье анализируется методика развития 
мотивации на основе кооперативного обучения, поскольку эти методы активизируют коммуникацию между сту-
дентами и укрепляют их сотрудничество.

Ключевые слова: английский язык, методика, педагогический подход, кооперативное обучение, мотивация, 
сотрудничество.

KIRISH
Kooperativ ta’lim – bu talabalar o‘rtasida hamkorlik va muloqotni rag‘batlantiradigan pedagogik yonda

shuvdir. Bu metodda talabalar birgalikda ishlashadi, bir-birlariga yordam berishadi va o‘zaro fikr almashadilar. 
Kooperativ ta’limning asosiy tamoyillari orasida tenglik, javobgarlik va o‘zaro qo‘llab-quvvatlash mavjud. Mavzu-
ning dolzarbligi shundaki, o‘qish jarayonida kooperativ ta’lim talabalarga o‘zaro fikr almashishga, bir-birlarining 
fikrlarini tinglashga va turli nuqtai nazarlarni tushunishga imkon beradi. Bu yondashuv talabalarni faollashtiradi, 
ularning motivatsiyasini oshiradi va o‘qish jarayonini qiziqarli qilish ishimizning asosiy maqsad va vazifasidir.

MAVZUGA OID ADABIYOTLAR SHARHI
Kooperativ ta’lim orqali talabalar o‘zaro tajriba almashadilar, bu esa ularning til ko‘nikmalarini mustah

kamlashga yordam beradi. O‘qish jarayonida birgalikda ishlash orqali talabalar tilni yanada samarali o‘zlashti-
radilar va o‘zaro yordam berish orqali o‘z bilimlarini kengaytiradilar.

Ta’limning bu turi bo‘yicha o‘zbek olimlaridan B. Xodjayev, A. Kaldibekova1, Q.Inaqov2, N. Saidahmedov, 
O.Abdurahmonov3 kabilar samarali ishlar olib borishgan. Bu borada xorijiy olimlardan D.Jonson, T.Jonson4, 
S.Kagan5, E.Cohen6, E.Slavin7, L.Vigotskiy8 kabilarni yetakchilardan deb aytish mumkin.

TADQIQOT METODOLOGIYASI
Kooperativ ta’limni talabalarda motivatsiyani oshirish bo‘yicha qo‘llash uchun, avvalo, bu ta’lim turining 

tamoyillari nimalar asosiga qurilgani, uni qo‘llashning samarali jihatlarini tushunish zarur. Kooperativ ta’lim 
asosiy beshta tamoyil asosiga qurilgan bo‘lib, bular – tenglik, javobgarlik, o‘zaro qo‘llab-quvvatlash, ijtimoiy 
ko‘nikmalarni rivojlantirish va o‘z-o‘zini baholash hisoblanadi.

Kooperativ ta’lim jarayonida talabalar o‘rtasida ijtimoiy interaktsiya kuchayadi, bu esa ularning muloqot 
qobiliyatlarini rivojlantiradi va o‘qish jarayonida ijobiy muhit yaratadi. Vanihoyat, eng muhimi – o‘zaro yordam 
berish va guruhda ishlash orqali talabalar motivatsiyalarini oshirishadi. Ular bir-birlarini qo‘llab-quvvatlash orqali 
o‘z maqsadlariga erishishga intilishadi.

Kooperativ ta’limni dars jarayonida bir necha usullar bilan qo‘llash mumkin. Guruhli faoliyatlar kooperativ 
ta’limning asosiy tarkibiy qismlaridan biridir. Ular talabalarni bir-biriga yordam berishga, fikr almashishga va 
birgalikda muammolarni hal qilishga undaydi. Guruhli faoliyatni qo‘llab-quvvatlovchi quyidagi metodlar mavjud:

1-jadval: Kooperativ ta’limni dars jarayonida qo‘llash usullari

№ Kooperativ ta’lim 
usullari Bosqichlar Talabalarning vazifalari

1. Muammoli vazifalar

Muammo aniqlash Talabalar muammoni aniqlash va uni tahlil qilish uchun birgalikda 
ishlaydilar.

Guruh muhokamalari Talabalar o‘z fikrlarini almashadilar va bir-birlariga yordam 
beradilar.

Yechim taklif qilish Har bir guruh o‘z yechimlarini ishlab chiqadi va ularni taqdim 
etadi.

2. Loyihalar va 
topshiriqlar

Loyihani rejalashtirish Talabalar loyiha maqsadlarini belgilaydilar va reja tuzadilar.

Amaliy ish Talabalar loyiha doirasida amaliy ish olib boradilar, bu esa 
ularning nazariy bilimlarini amaliyotda qo‘llash imkonini beradi.

Natijalarni taqdim 
etish

Loyiha yakunida talabalar o‘z natijalarini taqdim etadilar, bu esa 
ularning muloqot ko‘nikmalarini rivojlantiradi.

3. Rolli o‘yinlar va 
simulyatsiyalar

Vaziyatni tanlash Talabalar real hayotdagi vaziyatlarni tanlaydilar va ularga 
tayyorlanadilar.

Rollarni taqsimlash Har bir talaba muayyan rolni oladi va o‘sha rol doirasida harakat 
qiladi.

Tahlil va baholash O‘yin tugagach, talabalar vaziyatni tahlil qiladilar va o‘z tajribalarini 
baholaydilar.

4. Peer-teaching

O‘rganish Bir talaba boshqa talabaga ma’lum bir mavzuni tushuntiradi yoki 
o‘rgatadi.

O‘zaro baholash
O‘qituvchi sifatida faoliyat yuritayotgan talaba o‘z do‘stining 
tushunishini baholaydi va kerak bo‘lsa, qo‘shimcha yordam 
beradi.

Tajribalarni almashish Talabalar bir-birlariga turli yondashuvlar va fikrlarni taklif etadilar.

1	 Xodjayev B., Kaldibekova A. Kooperativ ta’lim: imkoniyatlari va afzalliklari. Ilmiy xabarnoma. Seriya. Pedagogik tadqiqotlar - Scientific 
bulletin. Pedagogical Research. 2020.

2	 Инақов Қ.Қ. Ҳамкорлик педагогикаси асосида таълим-тарбия сифатини такомиллаштириш: педагогика фанлари бўйича 
фалсафа доктори (PhD). ...дисс. – Наманган, 2019.

3	 Saidahmedov N, Abdurahmonov O. Yangi pedagogik texnologiya mohiyati va zamonaviy loyihasi. T.: RTM, 1999.
4	 Johnson, D. W., & Johnson, R. T. Learning together and alone: Cooperative, competitive, and individualistic learning  (2nd ed.). 

Prentice-Hall, Inc, 1987; Johnson, D. W., & Johnson, R. T. Cooperative Learning and Achievement. In S. Sharan (Ed.), Cooperative 
Learning: Theory and Research. New York: Praeger. 1990

5	 Kagan, S. Cooperative Learning. Kagan Publishing, 1994; Kagan, S., & Kagan, M. Kagan Cooperative learning. Kagan Publishing, 
2009

6	 Elizabeth G. Cohen & Rachel A. Lotan. Designing groupwork : strategies for the heterogeneous classroom. Third edition. Teachers 
College, Columbia University New York and London, 1986

7	 Robert E. Slavin. Educational Psychology: Theory and Practice, 13th edition Published by Pearson, 2020 
8	 Vygotsky, L. S. Mind in society: The development of higher psychological processes. Cambridge, MA: Harvard University Press, 1978. 

5. O‘zaro baholash va 
fikr almashish

Baholash mezonlarini 
belgilash

Talabalar baholash mezonlarini belgilaydilar, bu esa baholash 
jarayonini shaffof qiladi.

Fikr almashish Talabalar bir-birlariga fikr bildirishadi, bu esa ularning tushunishini 
yanada chuqurlashtiradi.

O‘z-o‘zini baholash Talabalar o‘z faoliyatlarini baholaydilar, bu esa ularning o‘z-o‘zini 
anglash qobiliyatini oshiradi.

Muammoli vazifalar esa talabalarni muayyan masalalarni hal qilish bilan birgalikda ularning tanqidiy fikr
lash qobiliyatini rivojlantiradi va o‘qish jarayonida faol ishtirok etishga undaydi.

Loyihalar va topshiriqlar guruhlar o‘rtasida hamkorlikni rivojlantirish uchun samarali vositadir.
Rolli o‘yinlar va simulyatsiyalar talabalarni muayyan vaziyatlarni o‘rganishga va ularga tayyorlanishga, 

bundan tashqari, ularning empatiya, muloqot va muammolarni hal qilish ko‘nikmalarini rivojlantirishga yordam 
beradi.

Peer-teaching – bu talabalar bir-birlariga o‘rganish jarayonida yordam berish usuli. U talabalarni mas’uli-
yatli bo‘lishga, o‘z bilimlarini boshqalar bilan bo‘lishishga va yanada chuqurroq tushunishga undaydi.

O‘zaro baholash va fikr almashish jarayoni talabalarni o‘z bilimlari va ko‘nikmalarini baholashga yordam 
beradi, ularni tanqidiy fikrlashga, o‘z bilimlarini baholashga va boshqalar bilan muloqot qilishga undaydi.

Kooperativ ta’lim jarayonida o‘qish natijalarini baholash mezonlarining aniq va o‘lchovli bo‘lishi ham talaba 
motivatsiyasiga sezilarli ta’sir ko‘rsatadi. Shu sababli, ushbu mezonlar aniq va maqsadli bo‘lishi zarur. Biz buni 
hisobga olgan holda, baholash mezonlari talabalarning jarayondagi akademik yutuqlari, guruhda ishlash ko‘nik-
malari, o‘z-o‘zini baholash imkoniyati, ijtimoiy va emotsional rivojlanishi hamda ularning fikri kabi omillarni o‘z 
ichiga olishi zarur, deb bilamiz.

TAHLIL VA NATIJALAR
Biz tadqiqotlarimiz davomida yuqorida sanab o‘tilgan omillarni hisobga olgan holda, talabalar motivatsi-

yasini oshirish uchun darslarda kooperativ ta’lim usullarini qo‘lladik va quyidagi natijalarga erishdik:

1.	 Kooperativ ta’limda ishtirok etgan talabalar o‘z bilim va ko‘nikmalarini aniq ko‘rsatdilar. Baholash mezonlari 
ko‘rsatganidek, kooperativ faoliyatlar talabalar akademik muvaffaqiyatlarini oshirishga yordam berdi.

2.	 Talabalar orasida muloqot va hamkorlik ko‘nikmalari rivojlandi. Guruh ishlarida faol ishtirok etish orqali 
talabalar o‘zaro fikr almashish va bir-birlariga yordam berish qobiliyatlarini oshirdilar.

3.	 Talabalar o‘z faoliyatlarini baholashda faollik ko‘rsatdilar. O‘z-o‘zini baholash jarayoni talabalarni o‘z bilim-
larini tahlil qilishga va o‘zgarishlar qilishga undadi.

4.	 Ba’zi guruhlar ichida ijtimoiy munosabatlar murakkab bo‘lishi mumkinligi aniqlangan. Bu esa guruh ishining 
samaradorligiga salbiy ta’sir ko‘rsatishi mumkin.

5.	 Kooperativ faoliyatlar ko‘p vaqt talab qilishi sababli, dars rejasini amalga oshirishda qiyinchiliklar yuzaga 
kelishi mumkin.

XULOSA VA TAKLIFLAR
1.	 Kooperativ ta’limning turli shakllarini o‘rganish. Kelajakdagi tadqiqotlarda kooperativ ta’limning turli 

shakllarini (masalan, onlayn, aralash ta’lim) o‘rganish va ularning samaradorligini solishtirish foydali bo‘ladi.

2.	 Guruh dinamikasini chuqurroq o‘rganish. Guruh ichidagi munosabatlar va dinamikani yanada 
chuqurroq tahlil qilish talabalar o‘rtasidagi munosabatlarni yaxshilashga yordam beradi. Bu maqsadda 
sifatli tadqiqotlar o‘tkazish tavsiya etiladi.

3.	 Baholash metodologiyasini takomillashtirish. Kooperativ ta’lim jarayonida individual yutuqlarni baho-
lash metodologiyasini takomillashtirish zarur. Bu, talabalar orasida adolatli baholashni ta’minlashga yordam 
beradi.

4.	 Ijtimoiy va emotsional rivojlanishni baholash. Kelajakdagi tadqiqotlarda talabalar ijtimoiy va emotsional 
rivojlanishini baholashga e’tibor qaratish muhimdir. Bu jarayon talabalar o‘rtasidagi muloqotni yanada rivoj
lantirish imkoniyatini yaratadi.

5.	 O‘qituvchilar tayyorgarligi. O‘qituvchilarning kooperativ ta’limni samarali amalga oshirish uchun tayyor-
garligini oshirishga qaratilgan tadqiqotlarni o‘tkazish zarur. O‘qituvchilarni tayyorlash dasturlarini takomil-
lashtirish kooperativ ta’lim metodlarini samarali qo‘llash imkoniyatini yaratadi.

Ushbu natijalar va tavsiyalar kelajakdagi tadqiqotlar uchun yo‘nalishlarni belgilaydi va kooperativ ta’lim 
jarayonini talabalar motivatsiyasini oshirish jihatidan qo‘llash samaradorligini oshirishga yordam beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

